Друштво за производство, трговија, угостителство, сообраќај и услуги МУЛТИМЕДИЈА НЕТВОРК Л ДООЕЛ експорт-импорт Гостивар
ПРЕДМЕТ : Мислење и предлози по Предлог Законот за измени и дополнувања на Законот за аудио и аудиовизуелни медиумски услуги

Почитувани, 
Во продолжение Ви ги доставуваме  забелешките и предлозите по однос на текстот на Предлог законот:
                                                                     „Член 143“
Обврски на оператор кој реемитува програмски сервиси
(1)  Оператор може да ги реемитува програмските сервиси на домашни радиодифузери само во сервисната зона за која радиодифузерите ја имаат добиено дозволата за обезбедување на телевизиско или радио емитување и врз основа на регулирани авторски права и сродни права, согласно со Законот за авторските права и сродните права. 
(2)  Оператор може да реемитува програмски сервиси на радиодифузери од други држави согласно со членот 44 од овој закон и врз основа на регулирани авторски права и сродни права, согласно Законот за авторските права и сродните права. 
(3) Доколку програмските сервиси што се реемитуваат преку јавните електронски комуникациски мрежи се титлуваат на јазик различен од јазикот на кој оригинално се произведени, мора да бидат титлувани на македонски јазик, освен телешопингот и рекламите.
(4)  Оператор кој реемитува програмски сервиси треба да обезбеди програмскиот пакет задолжително и бесплатно да ги содржи програмските сервиси на јавниот радиодифузен сервис кои се финансираат од буџет на РМ, освен оператор кој реемитува програмски сервиси преку дигитален терестријален мултиплекс.
(5) Оператор кој реемитува програмски сервиси треба да обезбеди програмскиот пакет во кој задолжително треба да ги содржи програмските сервиси на јавниот радиодифузен сервис и задолжително да ги содржи програмските сервиси на домашните радиодифузери кои емитуваат телевизиски програмски сервис од општ формат на државно ниво преку дигитален терестријален мултиплекс.
(6)  Операторот кој реемитува програмски сервиси е должен во претплатничките договори што ги склучува со своите претплатници да го наведе програмскиот пакет, односно листата на програмските сервиси кои ги реемитува во моментот, а за кои е издадена потврдата за регистрација од страна на Агенцијата. 
(7)  Операторот кој реемитува програмски сервиси е должен да води посебно сметководство за активностите поврзани со реемитувањето на програмските сервиси.“

Ставот (5) да се брише. 

ОБРАЗЛОЖЕНИЕ :
  Овој став не е во духот на целите и намерите за донесување на овој закон- заштитува крајните корисници – гледачите.Вака дефинираниот став  внесува нерамноправност помеѓу , операторите на јавни електронски комуникациски мрежи кои реемитуваат програмски сервиси и комерцијалните радиодифузери и остава можност за злоупотреби.
  Република Македонија е земја кандитат за членство во Европската унија а со самото тоа е потребно да ги следи европските регулативи.Вака дефинираниот став е токму спротивното.Тој се коси со Директивата на Европската унија за универзална услуга и кориснички права, Директивата за аудио и аудиовизуелни медиумски услуги и Директивата за електронски комуникации. 
[bookmark: _GoBack]   Вака дефиниран став индиректно влијае и на уредувачката политика и избалансираното известување на комерцијалните телевизии  кои преку можноста “привилегирани” телевизии им се создаваат услови да обезбедат екстра приходи заради нивниот “MUST CARRY” статус. 

   
 
   

Со почит,                                                                                        За МУЛТИМЕДИЈА НЕТВОРК Л ДООЕЛ
Гостивар , 30.11.2017 годи                                                                     -------------------------------------------
. 


